
PRIME GUI'CHI BICAA SAN
PABLU LU CA XPINNI CRISTU
NINUU CORINTO

1 Naa nga Pablu ni uli Dios ne uni' né para gaca
apostol sti Jesucristu. Naa ne hermanu Sostenes
2 cucd' du gui'chi ri 1u tu, hermanu ca’, ird tu casi
nuu tundaani guidxi Corinto ca. Ma naya ladxido'
to nezalu Dios purti ma bini cre tu Cristu, ne pur
nga ca ma ulee chu Dios laatu para gaca tu xpinni,
laatune binniirad ladu ni runi cre Jesucristu, Sefior
sti né nu laaca'. 3 Dios Bixhoze nu ne Sefior Jesu-
cristu cu' ndaaya laatu ne quixhe dxi ladxido' to.

Modo huaguu Dios ndaaya laanu
4 Qué riaana dxie de udiee diuxquixe Dios pur
ird modo huaguu ndaaya laatu pur ni bi'ni Cristu
Jesus. > Purti dede uyuu né tu Cristu tobi si, ma

dxi'ba tu de ird modo. Ma riene tu stale ne nanna
tu ximodo gui tu de ni ma nanna tu ca. 6 Ne

zaca ni purti de idubi ladxid¢' to ucuaa tu stiidxa
Cristu ni bina diaga tu. 7 Nga runi cadi cayaadxa
laatu gasti de ni naguixhe Dios udii ird xpinni
laga cabeza tu dxi gueeda Jesucristu Sefior stinu.

8 Laabe uzuhuaa chaahui be laatu dede dxi iluxe
guidxilayu, ti cadi chu' tu udxiiba donda ique tu

dxi gueeda Sefior Jesucristu. 2 Nanna dxichi nu
zuni be ni, purti runi be ni ini' be. Ne laabe nga
uni' né be laatu para gaca né tu Jesucristu Xiifii be
tobi si. Laa nga Sefior stinu.

Cadiindaa saa ca xpinni Cristu

10 Hermanu ca', pur Jesucristu Sefior stinu, rin-
aba laatu chu' tu tobi si ne cadi indaa saa tu,
sinuque lagaca tobi si de ird ni ini' ique tu ne ni
quixhe tu guni tu. 11 Purti ma gunna cadinde
diidxa tu, hermanu stinne ca. Gunna ni purti
gudxi cani beeda de ralidxi Cloé ni naa. 12 Rabe
cadinde diidxa tu purti nuu de laatu na: “Naa
xpinni Pablu naa.” Ne nuu stobi na: “Naa xpinni
Apolo naa”; o “Naa xpinni Pedru naa”; o “Naa
xpinni Cristu naa.” 13 Ra cayuni tu zacd la? cayuni
tu Cristu stale ndaa. Lacaxa Pablu ucualu cruz pur
laatu, o lacaxa uyuu nisa tu para gaca tu xpinni

Pablu' . . . . . . 7
14 Rudiee diuxquixe Dios nin tobi de laatu qué

niguaa ni'sa’, sinuque Crispo si, ne Gayo, 15 ti qué
chu' tu ini' uyuu nisa para gaca xpinne'. 16 Laca
uluaa ni'sa xfamilia Estéfanas, ne pa nuu ru ni
uluaa ni'sa la? qué rietenaladxe'. 17 Purti cadi
biseenda Cristu naa gueda nduaa ni'sa’, sinuque
gueda gle nia binni ximodo il4, ne cadi uyube inié
diidxa nagana ne sicard para ucuudxe laacabe.
Purti zaca la? zandaca cabeza ila cabe pur stiidxa’,
ne cadi purti guti Cristu lu cruz.

Enda nandxd' sti Dios o
18 Purti ora riete xi pur guti Cristu lu cruz la?

rului' enda huati si ni para cani cananiti, peru
laanu nanna nu laani nga enda nandx¢' sti Dios
purti pur laani ma bild nu. 19 Casi ca lu Xqui'chi
Dios:
Zunitelud' enda biaani sti cani nuu xpiaani’,
ne zucaa naya ni riguixhe ca hombre niriene.

20 Paraa iquiifie ni nuu xpiaani ne ca maistru
de ley ne cani riula'dxi icaa yu intiica uzeete

binni de guidxilayu ri ya'. Nee cadi ma bisihuinni
Dios pabid' nahuati xpiaani binni guidxilayu la?
21 Purti nanna Dios xi runi, nga runi qué nina
Nunibid' cabe laa pur enda biaani sticabe. Jma
uyuula'dxi be ula be binni ra guni cre ni rabi cabe
enda huati que ora chu' tu guii né nilaaca'.
22Purti cajudiurinaba ca gu'ya camilagru, ne ca
griegu nisirucaaique ca ganna ca stale ni nagana.
23 Peru laadu la? rui né du binni guti Cristu lu
cruz para ild nu. Dxandi ruchenda ni ca judiu,
ne napa cani cadi judiu ni de enda huati. 24 Peru
para cani ma bichifia Dios ra nuu la? casi ca judiu
zaqueca cani cadi Judiu, Cristu nga enda nandxo'
ne enda biaani sti Dios. Rihuinni ni purti gudixhe
Dios ila binni ra guti be lu cruz. 25 Ricaa binni ni
gudixhe Dios que casi enda huati, peru jma peca
nuu xpiaani ni que enda biaani sticabe, ne neca
para laacabe rului' cadi nandxd' Dios, peru iruti
binni guidxilayd nandxd' bia' laabe. 26 Laguuya
si laatu, hermanu ca', bichifia be laatu neca cadi
stale de laatu nuu xpiaani para binni guidxilay,
ne laca huaxié' de laatu ni naca tuuxa, ne huaxié'
de laatu ni risaca para laacabe. 27 Peru uli Dios
cani huaxié' nuu xpiaani para binni guidxilayu,
ti usitui 14 cani nuu xpiaani', ne uli be cani iruti
naca, para usituilu cani naca tuuxa ndaani guidx-
ilayuri'. 286Nelacaulibe cani qué risaca parabinni
guidxilayu, ne cani na cabe qué iquiifie', ne cani
qué rulabi binni laa, para unduuxe be canirisaca
para laaca’, 29 ti iruti ucha enda nard' sti nezalu
be. 30 Laabe ma uluu né be laatu Cristu tobi si, ne
yanna ma Cristu nga enda biaani stinu purti pur
Cristu ma bixha be stonda nu ne bisia be ladxid¢'

no, ne ma bild nu. 31 Casi c4 lu Xqui'chi Dios: “Tu
gacala'dxiuchd endanard'stila? ini' ni bi'ni Sefior
pur laa.”

2

Guti Cristu lu cruz pur laanu

1Hermanu ca', dxi yegilié nia laatu stiidxa Dios
ni qué fanna binni chiqué la? qué ninié stale
diidxa sicary, nin diidxa ni nagana. 2 Purti ni
jma ucaladxe ganna tu nga guti Cristu lu cruz pur
laanu, ne qué nina'ya niree chuaa de laani. 3 Ne
uyuaa lade tu casi tobi ni qué gapa stipa ne nabé
bidxibe dede guca di'te’. 4 Ora byue nia laatu
stiidxa Dios ne bisiide ni laatu la? qué nina'ya
ninié casitobini nuuxpiaani paranucuudxelaatu
ne stiidxa', sinuque biquiifie Espiritu Santu ni para
bicuudxi laatu, ne zaca bihuinni enda nandxé'
sti Dios, 5 ti cadi ica 1u tu xquenda biaani binni
guidxilayu sinuque ica 14 tu enda nandx@' sti Dios.

Rusthuinni Espiritu Santu tu naca Dios

6 Laca rini du diidxa ni nagana, peru lade cani
ma huaniisi lu stiidxa Dios. Peru qué ribee du
ni lu xquenda biaani binni guidxilayu nin cani
runi mandar ndaani guidxilayu, purti zanitilu
ca', 7 sinuque rui du ni beeda de xquenda biaani
Dios. Xadxi huiini qué fianna binni ni, peru maca
gudixhe be nidede dxi ca'ru cha guidxilayu, ti chu'
dxi gaca nu casi Cristu dxi ma bigueta iba'. 8 Nin
tobide caniruni mandar ndaani guidxilayurique
fiene ni, purti pa fiene ca ni la? qué fiuu dxi nucaa

ca Sefior ni nandxa' lu cruz.
9 Sicari ca lu Xqui'chi Dios:

Iruti qué huayuuya ni ma naguixhe chaahui Dios
para cani nadxii laa.

Ne iruti huayuna diaga ni,

ne qué huayuu dxi gueeda ni lu xquenda biaani
binni guidxilayu.

10 Peru bhiseenda Dios Espiritu Santu beda ului'

ni laanu, purti ruuya chaahui Espiritu que ira ni

riguixhe Dios, dede ni jma nagana.

1 Iruti zanda ganna xi cd ique stobi sinuque
espiritu si sti ngue. Zacaca nga iruti zanda ganna
Xi ca ique Dios sinuque Espiritu si sti Dios. 12 Peru
cadi espiritu sti binni guidxilayd ucuaa nu, sinuque
Espirituni zeeda de Dios, para ganda guiene nuira
ni ma bidii Dios laanu. 13 Rui du ni, peru cadi de
xXquenda biaani si du bizi'di du ni, sinuque bisiidi
Espiritu Santu laadu xi ini du. Ne zaca rusiene du
cani ma napa Espiritu que, Xi na Dios.

14 Cani qué gapa Espiritu Santu la? qué ricaa ni
rudii Espiritu que, purti paralaaca enda huatisini.
Qué riene cabe ni purti iruti zanda guiene ni stubi
pa qué usiene Espiritu Santu ni laa. 15 Ni ma napa
Espiritu Santu la? zanda guiene ira xixé, peru ca
xcaadxi binni qué ziene laabe. 16 Purti sicari cd lu
Xqui'chi Dios: “Tu laa zanda guiene xi rini' ique
Dios ya', o tu laa zanda usiidi laabe.” Iruti zanda
peru laanu ma napa nu Cristu para usiene laanu.

3

Modo raca xhiifia Dios
1Hermanu ca’, qué huayanda inié nia laatu casi
rinié nia cani runi ni na Espiritu Santu, sinuque
huanié nialaatu casirinié nia caniruni ninaique,

purti nahuiini ru tu lu stiidxa Cristu. 2 Bisiide
laatu puru si ni qué igana, purti caru chu' tu para
iziidi tu ni nagana chiqué, nin de yanna, casi runi
cabe badu huiini', leche sirudii cabe gue ora ca'ru
chu' para go. 3 Ne cadi caniisi tu lu stiidxa Dios,
purti nabani ru tu modo na ique tu. Nin tobi de
laatu qué rina tidi stobi 1y, ne ridinde diidxa tu, ne
cadi nuu tu tobi si. Ne laga cayuni tu ira nga, fiee
natucadicayunirutuninaique tula? Lacaxa cadi
zacaca runi cani ca'ru guni cre Cristu. 4 Purti nuu
de laatu na: “Naa xpinni Pablu naa.” Ne stobi na:
“Naa xpinni Apolo naa.” Ne zacda cayuni tu casi
runi tutiisi binni.

5Tuu nga Pablu pue, ne tuu nga Apolo. Biquiifie
si Dioslaadu para bini cre tu. Cada tobi bi'ni dxiifia
modo bidii Dios nilaa. 6 Casi fiaca naa bidxiiba', ne
Apolo bizee, peru Dios bisiniisi ni. 7 Nga runi nin
nirudxiiba', nin niruzee, irutinaca, purti Dios nga
rusiniisi ni, ne laa si nga risaca. & Ni rudxiiba', ne
ni ruzee la? tobi silaaca’, ne cada tobi ziaxa bia’
dxiifia bini'. 9 Laadu la? tobi si runi né du Dios
dxiifia', ne laatu naca tu casi ti fiaa stibe.

Ne laca naca tu casi ti yoo ni cucui be. 10Ucané
be naa gundaa cimientu casi runi albafil. Peru
ma adxé tu cucui yoo luguid cimientu que. Ne
cada tobinaquiifie gu'ya chaahui ximodo ucuiyoo
luguid ni. 11 Cimientu que ma nuu, ne iruti zanda
indaa stobijma que ni ma gulaa ca, purti cimientu
que nga Jesucristu. 12 Peru ziuu tu ucui yoo de
oro luguia cimientu que, ne nuu tu zuni ni de
plata o de guie risaca, de yaga, de zifia, 0 de guixi.
13 Ne zahuinni ximodo bi'ni cada tobi dxiifia, dxi
gueeda Sefior. Purti dxi ganda dxi que, napa cani

xidé tidi cani lu gui, ne pur gui que zahuinni pa
risaca dxiifia ni bi'ni cada tobi. 14 Ne tu qué chaqui
ni bicui lu cimientu que la? zacaa premiu. 15 Peru
pa chaqui ni bi'ni be que la? zaree uniti be, peru
zala be, neca casirila binni ora ria'qui ird xixé sti'.

16 Nee qué ganna tu pa laatu nga yu'du sti Dios,
ne nabeza Espiritu stibe ndaani ladxidd' to la?
17Ne pa chu' tuuxa unitilu yu'du sti Dios 1a? zuni-
tila Dios laa, purti ma ulee chu Dios yu'du ca para
laa, ne laatu nga yu'du ca.

18 Cadi quite tu laca laatu. Pa nuu de laatu na
nuu xpiaani casina binni guidxilayula? jma galan
gacanahuatiparalaacabe, purtizaca ziuu xpiaani
nezalu Dios. 19 Purti ni rabi binni guidxilayu enda
biaani la? enda huati ni para Dios. Casi cé ni lu
Xqui'chi Dios: “Cani nuu xpiaani la? rinaaze be
laaca lu enda nexhend stica'.” 20 Ne c4 ni sti lugar
sicari': “Nanna Sefior ird nirini' ique cani nuu xpi-
aani'. Ne nanna be qué iquiifie ni.” 21 Cadi udxiiba
tu laca laatu tisi zinanda tu tuuxa hombre, purti

dede dxi bini cre tu Cristu ma stitu ird xixé. 22 Naca
ni Pablu, Apolo, Pedru, guidxilayd, enda nabani,

enda guti, ni nuu yanna, ni chi aca ru/, stitu ird
Xixé ni. 23 Ne sti Cristu laatu, ne sti Dios Cristu.

4

Xhiifia ca apOstol

1 Nga runi, lagapa laadu casi mozo sti Cristu
purti ma gula'qui be laadu usi'di du ni gudixhe
Dios ni qué fianna binni chiqué. 2 Ne ora ma
biaana ti dxiifia ladxi na tuuxa la? naquiifie guni
ni jneza ti qué uchee né xpixuaana'. 3 Naa qué

rizaaladxe ximodo ruuya tu ni cayune', nin modo
ruuya xcaadxi binni ni. Nin naa qué zanda inié
pajneza cayune o pa co'. 4Purti neca rabe cayune
jneza peru cadi pur nga gabe naya ladxiduad'.
Sefior nga ini' pa jneza cayune o pa co'. > Nga
runi cadi mala udxiiba tu donda ique stobi pur ni
cayuni. Lausaana ni para dxi gueeda Sefior, purti
laa zabee ira ni ga'chi ra nacahui yanna, ti ihuinni
cani, ne zusihuinni ird ni napa binni ndaani ladx-
id¢'. Dxi que nga ini' Dios pa uyuula'dxi ni bi'ni
cada tobi.

6 Hermanu ca', cani cusiide laatu rari la?
caguixhe laadu casi ti ejemplu, naa ne Apolo, ti
pur laadu ganda iziidi tu ibani tu modo pe na
stiildxa Dios ne ma cadi ucha tu enda nard' sti tobi
ne ga'ni na tu stobi.

7Tunajma risaca lu que stobi. Lacaxa flapu xiixa
pa qué nudii Dios ni lii. Yanna pa laabe bidii be ni
liila? cadiuchd lu enda nard' stiu'. Rului' pe gupu
ni de lii siou'.

8 Laatu rului' ma napa tu ird ni caquiifie tu,
ma cadi cayaadxa laatu gasti'. Ma runi tu laatu
nandxd', ne ma bicaa na tu laadu ti ladu. Aque
galdn pa dxandi fiaca tu nandxd' xa, ti ma ne
laadu fiu' du 14 ni. 9 Para naa rului' gudixhe Dios
laadu casi canijma qué iquiifie'. Cuzeete laadu, ca
apostol. Rului' gudixhe be laadu casi ni ma nexhe
chigati, para guuya dxi tutiisilaadu, &ngel ne binni
guidxilayu. 10 Napa cabe laadu de guidxa purti
biaana du para si guni du xhiifia Cristu, peru laatu
na tu jma riene tu stiidxa Cristu. Laadu zeda gaca
du casi ni qué gapa stipa, peru laatu na tu napa
tu stipa. Rudxii deche binni laadu, peru laatu

rudxiiba cabe laatu. 11 Dede yanna stale tiru rati
zi du, nin nisa idé' du, nin lari gacu du. Runina
cabe laadu, ne qué gapa du lidxi du. 12 Runi
du dxiifia de ra idxaga du, ne ora riguu di cabe
laadula? rabidulaacabe Dios cu' ndaaya laacabe.
Ne qué rixhacala'dxi du ora riladxi cabe laadu.
13 Neca riguixhe cabe mal laadu, peru ruyubi du
pur ucuudxi du laacabe. Laadu zeda gaca du casi
cani ma qué iquiifie para ndaani guidxilayu, ne
casi guixi ni rusa'bi cabe. Ne zaca ziupa du dede
yanna.

14 Cadi cucaa ndi para usitué 1u tu, sinuque para
ulidxe laatu, purti laatu nga xiifie ni nadxiee'.
15 Neca gapa tu chii mil maistru ni usiidi laatu de
Cristu, peru tobisibixhoze tunapa tu. Nirudd' naa
yegué nia laatu modo ila tu. Yanna ma napa tu
enda nabani purti bini cre tu Cristu Jesus, ne zaca
naa zeda aca bixhoze tu. 16 Nga runi cayabe laatu:
Lachindee la' naa.

17Rari nuu Timoteu, xiifle ni nadxiee ni nabani

casi na Sefior. Yanna cuseenda laabe ra nuu tu
para usietenala'dxi be laatu modo rizaya lu jneza

Cristu, ne zacaca nga rusiide ratiica chaa ra nuu
ca xpinni Cristu. 18 Nuu caadxi lade tu cayaca
nandx@' purti na ca ma qué ziaa rua' ra nuu tu.
19 Peru pa na Sefior la? qué zandaa para chaa ra
nuu tu, ne draque zuuya pa dxandi nandxad' cabe o
pa cani' si cabe, purti zahuinni ni pur ni runi cabe.
20 Purti cadi pur ni ini' cabe ihuinni pa cayuni
mandar Dios laacabe, sinuque pur ni guni cabe.
21 Ximodo racala'dxi tu guenda ra nuu tu, gueda
tinde nialaatula? o gueda ganaxhieelaatuneinié
nia laatu ne diidxa nado'.

S

Xiaca cani napa jnadxii

1 Ma nanna binni nuu ni napa jnadxii lade tu.
Nin cani qué runi cre Dios, qué huadxifia ra ma
bidxifia tu ca, purti nuu tobi de laatu dede ma nuu
né jmadrasta. 2 Ne laatu, lugar de fiuu tu triste
lagalaraca tu nandx¢'. Ma niladxi tu ni cayuni nga
lade tu. 3 Neca nuaa zitu de laatu, peru ladxidua'
nuunélaatu, ne ma gudixhe xi aca hombre ca, casi
Naca fuaa pia' lade tu, purti bisaana Jesus Sefior
stinu ladxi naya gune ni. 4 Lagapa ti junta ira tu,
nelaganna ziuu né ladxidua' laatu ne laca ziuu né
Sefior Jesucristu laatu ne enda nandx¢' sti'. 5 Ne
lausaana hombre ca lu na binidxaba para usaba
na cuerpu sti', ti ganda ila xhialma dxi gueeda
Sefior Jesus.

6 Cadi ucha tu enda nar¢' stitu pur ni cayuni tu
ca. Maca nanna tu pa uchee tu caadxi la? zaca
ni ird tu. Casi na dichu que: “Caadxi si levadura
riu'cha bia' tiica cuba pan.” 7 Nga runi lausaana
de uchd tu enda nar¢' stitu, casi fiaca cabee tu
levadura yooxho lade tu, ti guiaana tu naya. Ne
maca nayaladxidé' to nezalu Dios purti guti Cristu
pur xpecadu tu casi biiti ca xpinni Dios dendxu
huiini ndaani guidxi Egipto para ild xpida ca'.
8 Yaquexa ma bila Cristu laanu zaca la? usihuinni
nu ni lu xpida nu, nayd, sin enda rusiguii, casi
faca ni pan sin levadura. Zaca zahuinni ma biree
levadura yooxho', o zanda gabi nu, enda runi ni
naique, ne ird ni cadi jneza.

9 Lu sti gui'chi ni bicaa Iu tu que, gudxe laatu
cadi idxaaga tu cani napa jnadxii. 10 Peru cadi

zacaxa tu cayabe laatu usaana tu de idxaaga tu ird
binni ni napa jnadxii o cani puru si rucaa ique
gapa bidxichi, o caniriba'na’, o cani runi cre bido',
purti pa fiaca zaca ni la? fapa tu xidé niree tu
de ndaani guidxilayu ri'. 11 Sinuque ndi nga ni
gudxe laatu: Cadi idxaaga tu nin tobi de cani na
hermanu laa ne napa jnadxii o ni puru si rucaa
ique gapa bidxichi, o niruni cre bidd' o niriguu di
0 ni rixudxi o niribama'. Ni runi zacé la? nin cadi
lica go né tu laa gueta. 12-13 Purti cadi xcuenta dia'
udxiiba donda ique cani qué runi cre Cristu. Nga
xcuenta Dios guni. Peru pa cuchee tobi de laanu
la? napa nu xidé gabi nu laa paraa cuchee. Nga
runilacuee nicuchee calade tu, casica lu Xqui'chi
Dios guni nu.

6

Modo quixhe dxi ca xpinni Cristu lu endaridinde
1Xifiee ora napa tobi xqueja stobi, maca ze tura
nuu justicia. Bia' ca nga ridxifia tu la? Xifiee qué
rie tu ra nuu ca xcaadxi xpinni Cristu ne cadi ra
nuu cani qué runi cre laabe ya'. 2 Nee qué ganna
tu pa ca xpinni Cristu nga cu' bia' stonda binni
guidxilayu la? Yanna pa ziuu dxi cu' bia' tu stonda
binni guidxilayu la? xifiee qué zanda guuya tu ti
xiixa huiini si ni cayaca lade tu. 3 Qué xa ganna tu
palaanu nga acanujuez sti ca dngel. Ne pa zaca ni
la? xifiee qué ganda quixhe dxi tu ni cayaca lade
tu yanna ca. 4Yanna casi pe chu' dinde de laatu
maca ze tu ra nuu cani iruti naca lade ca xpinni
Dios. 5 Ndi huaxa cayabe laatu para itui It tu. Nee
nin tobi de laatu cadi nuu xpiaani para quixhe dxi

intiica aca lade ca hermanu la? 6 Peru laatu casi
tinde né ti hermanu sti hermanu, maca ziné ngue

laa ra nuu justicia, ni qué runi cre Dios.
7 Ra cadinde tu ca la? racd nga riree chu tu

lu neza sti Dios. Nee cadi jma galdn fiaca ni, qué

nidxiichi tura nuchee né cabe laatu ne fiaxha cabe
stitula? 8 Peru laatu, lugar de fiuni tu zaca la? laga

riguite tu stobi ne ruyubi tu iree uniti stobi, ne
runi tu ni dede ca hermanu pe stitu.

9 Nee qué ganna tu pa qué ziuu cani qué runi
jneza ra runi mandar Dios la? Cadi quite ique tu
laatu, purtinin cani napa jnadxii, nin canirunicre
bidd', nin cani riuu né xheela stobi, nin ca muxe’,
nin caniriuu né muxe', 19nin ca gubaana', nin cani
rucaaique puru sigapa bidxichi, nin ca binni giie',
nin cani riguu di, nin cani ruxhii pobre, nin tobi
de canga qué ziuu ra runi mandar Dios. 11 Zacaca
guca caadxi de laatu chiqué, peru yanna ma bia
ladxido' to ne ma ulee chu Dios laatu, ne ma bixa
stonda tu pur Sefior Jesus ne pur Espiritu sti Dios
stinu.

Yu'du sti Espiritu Santu

12Zandaca chu' tu nd" “Libre naa gune ni racal-
adxe'.” Ne dxandi'libre laanu guni nu intiisi, peru
nuu delaani qué zabeendunugasti'. Zaalibre naa
gune intiisi peru qué zudiee lugar icaya yaga lu na
nin tobidelaani. 13Zandaca chu'stobind': “Endaro
la? nuu para uchd ndaani cabe, ne ndaani cabe
para idxa endard.” Peru ziuu dxi unitila Dios
iropa cani. Ne cuerpu stinu la? napa nu ni cadi
para quite nu luguid gunaa, sinuque sti Sefior ni,
ne laa nga xpixuaana ni. 14 Bisibani Dios Sefior

de lade gue'tu’, ne laca zusibani laanu pur enda
nandxo' sti'.

15 Nee qué ganna tu pa naca cuerpu stinu tindaa
cuerpu sti Cristu la? Ne pa zacd ni la? fiee zacaa
tindaa cuerpu sti Cristu ca para gune ni tobi si ne
cuerpu sti ti gunaa dxaba la? Qué ziuu dxi. 16 Nee
qué ganna tu pa chu' né tuuxa ti gunaa dxaba ma
naca ca tobi si cuerpu la? Purti sicari cd ni lu
Xqui'chi Dios: “Neca chupa cabe peru zaca cabe
tobi si.” 17 Peru tu ma nuu né Sefior tobi sila? tobi
si Espiritu napa né laabe.

18 Lausaana enda rapa jnadxii. Stobi stobi
pecadu nirunibinnila? qué ruchee ne cuerpusti’,
peru ni gapa jnadxii la? ngue laca laa cuchee ne
cuerpu sti'. 19 Nee ca'ru ganna tu pa cuerpu stitu
nga yu'du sti Espiritu Santu ni nuu ndaaniladxido'
to la? Dios bidii laatu Espiritu ca, ne ma cadi stubi
tu raca mandar tu. 20 Purti ma uzi' Dios laatu,
ne naro'ba gudixe be saca tu. Nga runi lausisaca
laabe pur cuerpu stitu ne pur espiritu stitu, purti
stibe cani.

7

Enda xheela’ _ .
1Yanna ma chi tidxe laatu ni unaba diidxa tu
naa lu gui'chi ni biseenda tu lua que. Galan fiuni

hombre pa qué nichagand'. 2 Peru para cadi
gapa binni jnadxii la? jma galan cada hombre
gapaxheela', ne zaqueca cada gunaa gapa xheela'.
3Cada hombre naquiifie ibani né xheela modo ma
nexhe ibani binni ni ma bichagana', ne zaqueca
guni gunaa ne xheela'. 4 Ora ma bichagand ti
gunaa la? ma cadi laa runi mandar cuerpu sti',

sinuque xheela'. Zaqueca ora ma bichagana hom-
bre, ma cadi laa runi mandar cuerpu sti', Sinuque
xheela'. 5 Cadi na tu qué gasi né tu xheela tu.
Peru pa iropa tu racala'dxi tu usaana tu ni caadxi
para ganda ucaa ique tu ini' né tu Dios la? zaa
lagunini. Peruibigueta guni tu casizeeda tu, purti
nagana guni mandar tu cuerpu stitu xadxi, paxa
ora gueda uquiinde binidxaba laatu.

6 Cayabe ird ndi laatu, cadi purti napa tu xidé
guni tu ni, sinuque purti gasti naca ti guni tu ni.
7 Nacaladxe ird hombre fiaca casi naa, peru nanna
adxé ni gudixhe Dios para cada tobi, ne cada tobi
adxé adxé gracia bidii be laa.

8 Yanna, chi inié nia cani ca'ru ichagand ne ca
viuda. Galan pa guiaana ca sin ichagana ca casi
biaana'. 9 Peru pa qué ganda guiaana ca stubi ca
la? zaa ichagana ca', purti jma galan ichagana
cabe pa qué ganda guni huantar cabe stubi cabe.

10 Peru cani ma bichagana la? chi tidxe laaca
cadi ni na ique', sinuque ni na Sefior, cadi usaana
gunaa xheela'. 11 Ne pa chu' ti gunaa usaana
xheela la? napa xidé guiaana stubi, o pacaa la?
ibigueta né xheela'. Ne zaqueca hombre, cadi ilaa

né xheela'. ' .
12 Yanna ni chi tidxe ca xcaadxi la? naa sia'
canié ni, ne cadi ni gudxi Sefior naa. Pa nuu tuuxa

hermanu napa xheela ni qué runi cre Cristu la?
cadiilaa né xheela panaxheela cuezanélaa. 13Ne
zaqueca pa nuu hermana napa xheela ni qué runi
cre Cristu, ne na xheela cueza né laa la? laca
cadi usaana xheela'. 14 Purti pa qué runi cre ti
hombre peru runi cre xheela la? ziuu ndaaya pur
xXheela'. Ne zaqueca gunaa ni qué runi cre, laca

ziuundaaya pur xheela'. Pa quéiacanizacala? ca
Xiifii tu faca casi xiifii cani qué runi cre, peru pur
tobi de laatu ni ma runi cre la? ziuu cabe ndaaya'.
15 Peru pa ma qué na ni qué runi cre cueza né
xheela ni runi cre la? cadi uyubi modo ucueeza
laabe, purti cadi guridxi Sefior laanu para tinde
nu. 16 Purti zandaca uld lu xheela lu, hermana.
Zacaca lii, hermanu, zdndaca ula lu xheela Iu'.

17 Ni naca tu dxi uni' né Dios laatu la? nga ca
aca tu yanna, purti nga ni gudixhe Sefior para
cada tobi de laatu. Nga ca nga rabe ird cani runi
cre Cristu. 18 Pa uni' né Dios tobi ni ma guca
circuncidar la? zaca guiaana. O pa uni' né be tobi
ni ca'ru gaca circuncidar la? cadi guni pur gaca
circuncidar. 19 Gasti naca pa guca circuncidar
cabe o pa co0', sinuque ni naquiifie nga uzuuba cabe
stiidxa Dios. 20 Cada tobi guiaana né ni naca dxi

uni' né Sefior laa. 21 Pa nacu esclavu dxi uni' né
Sefior lii 1a? qué chi izaala'dxu'. Peru laca pa

rului' zanda ireeu de laani la? biyubi modo gu'nu

ni. 22 Purti ni naca esclavu dxi uni' né Sefior laa
la? neca naca ru esclavu peru ma bindaa Sefior

laa. Ne cani cadi naca esclavu dxi uni' né be
laa la? ma naca esclavu stibe. 23 Ma uzi' Dios
laatu, ne naro'ba gudixe be saca tu. Nga runi cadi

udii tu lugar ica tu yaga lu na binni guidxilayu.
24 Hermanu ca', modo naca tu dxi uni' né Dios
laatu la? zacd laibani nezalu Dios yanna.

25 Qué fabi di Sefior naa xi gabe cani ca'ru icha-
gana',peruracaladxe gulidxelaaca', ne cadiidxibi
tu icaa tu ni. Jneza ni purti cayacané Dios naa
gune ni. 26 Naa rabe jma galan guiaana tu casi
nuu tu ca, purti nagana xpida nu ca dxi ri'. 27 Pa

ma napu xheelu la? cadi gu'nu pur ixale lu de
laabe. Peru pa ca'ru ichagand lu la? cadi uyubu
ichaganou'. 28 Peru paichagana tihombrela? cadi
cuchee, ne pa ichagana ti binni dxaapa laca cadi
cuchee. Peru xi si la? zaca ni nagana para cani
ichagana', ne fiacaladxe nula'ya laatu de ira nga.

29 Hermanu ca', ndi nga ni cayabe laatu. Ma
huaxié' dxi riaadxa laanu. Nga runi cadi iza-
ala'dxi tu ni nuu ndaani guidxilayu ri'. Cani ma
napa xheelala? gunixhiifia Dios bia' runi cani qué
gapa xheela'. 30 Ne cani nuu triste la? cadi ulabi
ca ni. Cani cayeche la? guni sica ni cadi cayeche’,
ne canirizi' la? guni sica cadi sti cazi'. 31 Ne cani
caquiifie de ni nuu ndaani guidxilayu ri la? cadi
para nga si ibani ca'. Purti ma cadi'di guidxilayu
cadu'yanuri'.

32 Nacaladxe nibani tu sin niguu xaique tu gasti'.
Purti ti hombre ni caru ichagand zanda ucaa
ique xhiifia Sefior ne Xi zanda guni para chu'la'dxi
Sefior. 33 Peru ti hombre ni ma bichagana' jma
ca ique ni nuu ndaani guidxilayu ri' ne xi zanda
guni para chu'la'dxi xheela'. 34 Laca zacaca nga
ma adxé gunaa ni ma bichagana' ne ni ca'ru icha-
gana'. Purti ni caru ichagana la? jma ca ique
xhiifia Sefior ne ximodo zanda guiaana cuerpu
sti ne ladxidd' para Sefior. Peru gunaa ni ma
bichagana' jma cd ique ni nuu ndaani guidxilayu
ri ne xi zanda guni para chu'la'dxi xheela'.

35 Cayabe ndi laatu para bien stitu, ne cadi para
cuaa doo laatu. Racaladxe acania laatu guni tu ni
jneza ne ni nacha'’hui', ti cadi chu' xiixa ucueeza
laatu de ganaxhii tu Sefior.

36 Pa nuu tuuxa ruuya ma cayo'xho xifii dxaapa
ne ca'ru ichagana', ne na cadi galan nga sinuque
jma galdn pa ichagana be la? zaa guni ni cu-
luila'dxi'. Cadi cuchee pa ucheela laabe. 37 Peru
pa nuu stobi na jma jneza gapa xifii dxaapa sin
ichagand', ne gasti cucueeza laa de guni ni ru-
lui'la'dxila? laca jneza cayuni pa zaca na ladxido'.
38 Nga runi jneza cayuni ni cucheela xifii dxaapa.
Ne ni qué na ucheela xifii dxaapa la? jma rusi
jneza cayuni.

39 Ora ma bichaganad ti gunaa la? qué zanda
gapa stobi laga nabani xheela’, purti zaca na ley.
Peru ora ma guti xheela bela? mazandaichagana
be tutiisi acala'dxi be, peru gaca ni ti xpinni Sefior.
40 Peru para naa zulud sia' jma nayeche zabani
be pa guiaana be stubi be, ne rabe nga ni cayabi
Espiritu sti Dios naa.

8

Nima gu'ta lu bido'

1Yanna chiuzeete ca endar6 nima gu'talubidd'.
Ird nu rabi nu ma nanna nu xi guni né nu ni.
Ne pa zinanda nu ni nanna si nu la? nga para
ucha nu enda nard' stinu. Peru pa ganaxhii nu ca
hermanu stinu, zacané saa nu inisi nu lu stiidxa
Dios. 2Pa nuu tuuxa ruzuli ma nanna xiixa la?
ca'ru ganna bia' naquiifie ganna. 3 Peru ni nadxii
Dios 1a? runibid' Dios laa.

4Yanna huaxa ma chi uzeete ca endaré ni ma
gu'ta lu bid¢'. Laanu nanna nu, gasti nga ti bido'

ndaani guidxilayu, ne iruti ru stobi jma que tobi
lucha Dios. > Nuu stale ni napa cabe de dios, césica
ni ca xaiba' zaqueca ni nuu ndaani guidxilayu. Ne

zaca para laacabe nuu stale dios ne stale sefior.
6 Peru para laanula? tobilucha si Dios nuu ne nga
nga Dios Bixhoze nu, ne de laa beeda ira xixé cosa,
ne para laa nabani nu. Ne zaqueca tobi lucha si
Sefior Jesucristu, ne pur laa nuu ira xixé cosa, ne
pur laa nabani nu.

7Peru cadi ird binni riene chaahui pa tobi lucha
si Dios nuu, ne nuu ru hermanu de yanna ridi'di
rubido'lu xquenda biaani'. Ngue runi oraro ca ni
ma gu'ta lu bidd' ruzulu ca cuchee ca', purti cayd
ca ni ma gu'ta lu bidd'. ® Nezalu Dios la? cadi jma
nachahui nu pa idé' no, ne zaqueca cadi cuché'
nu pa qué idé' no. 9 Peru xi si la? laguuya ga
cadi purti si ma riene tu ird nga gueda uchenda
tu cani jma huaxié' riene. 10 Zanda quixhe nu ti
ejemplu: gabi nu lii ma riene chaahui lu ird nga,
ne chi tf lu ruaa mexa ra yu'du sti ca bid¢'. Ne
gueda gu'ya sti hermanu ni cadi zuhuaa chaahui
lii. Laca zuquiinde laa gonima gu'talubid¢'. 11 Ne
zandaca pur ni ma nannu ca initila sti hermanu ni
huaxié' riene. Laca nda guti Cristu pur laa. 12 Ne
zaca gu'nu pur uchee ca hermanu ni huaxié' riene
la? cuchee neu Cristu. 13 Pur nga runi rabe pa
pur ni gahua usaba hermanu stinne la? ma qué
ziuu ru dxi gahua beela ni ma gu'ta lu bidd', ti qué
usaba laabe.

9

Nizanda guni ti apOstol
1 Naa naca apostol sti Sefior Jesucristu ne cadi
caya yaga lu nd iruti binni guidxilayu. Biiya pia’
Jesus, Sefior stinne’, ne laatu nga ni bine ganar

lu dxiifia stibe. 2 Z&ndaca chu' tu qué guni cre pa
apostol naa, peru laatu huaxa nanna tu naca ni,
purti ra bini cre tu Cristu bihuinni dxandi apdstol
naa.

3 Ndi nga ni rabe cani racala'dxi ganna pa
dxandi naca ni o pa co'. 4 Ldcaxa qué gapa du
derechu id6' do ne idé' du. 5 Nee qué gapa du
derechu ichagana du ti hermana ne sa né du
laa, casi bichagand ca xcaadxi apOstol ne ca bi'chi

Seflor ne Pedru la? 6 Licaxa naa sia’ ne Bernabé
qué gapa du derechu usaana du xhiifia du para

guni du xhiifia Sefior. 7 Lacaxa ni rie guerra ngue
ca uyubi ni iquiifie'. Nee nuu tu rudxiiba ti yaga
cuananaxhi ne qué go xcuananaxhi ni la? Lacaxa
nuu tu rigapa vaca ne qué re' leche stime. 8 Nee
rului' de naa sia’ biale ni canié rila? fiee cadilaca
zacd na ley la? 9 Sicari cd lu ley sti Moisés: “Cadi
cu' lu guixhe xii ruaa buey ora cayuni dxiifia'.”
Ne cadi uni' Dios zacd purti si rizaala'dxi ca buey,
10 sinuque uni' be ni casi ti ejemplu para laanu. Ni
rucaa zurcu la? nanna ziaxa saca cayuni dxiifia'.
Nezaquecaniriguibi semia,lacananna ziaxasaca
cayuni dxiifia'. 11 Zaqueca pa ma bidxi'ba du ni
reeda de Espiritu Santu lade tu la? fiee cadi jneza
icaa du xiixa de laatu ni acané para ibani du la?
12Pa rului' jneza acané tu ca xcaadxi la? fiee cadi
jma rusijneza acané tulaadula?

Peru qué huanaba du ni laatu purti rabi du zaa
gua du ira ni laca laadu, ti cadi cuaqui du xiixa
ni ucueeza stiidxa Cristu. 13 Nee qué ganna tu pa
endard ni nuu ndaani yu'du sti Dios nga ro cani
runi dxiifia ndaani yu'du que la? Ne zaqueca cani
runi dxiifia lu altar, laca ro ca ni nexhe lu altar.

14Zacaca nga gudixhe Sefior ni para cani canayui'
de evangeliu, ibani ca de evangeliu.

15 Neca zaca ni la? peru qué huayune pur icaa
ni, ne cadi para udii tu ni yanna cucaa ni rari'.
Purti para naa jma galan fiate que fiaxha cabe naa
enda nayeche ni napa ri: cayune xhiifia Sefior sin
guiaxa'. 16 Pa fiaxa saca cayué stiidxa Cristu la?
ma cadi cayune gasti', purti cuchiifia naa guie ni.
Ne pa qué glie ni la? nanna xi gueda iree xa' ya'.
17Pa de naa fale fiune nila? fanda nicd lua niguixe
cabe naa. Peru cadi de naa biale gune ni, sinuque
biaana ni ladxi naya'. 18 Zac4 nga laani. Ni riaxa
la? nga enda nayeche napa ra cayué stiidxa Cristu
sin guiaxa', sin nicaa ira ni nicaa saca cayué ni.

19Neca cadi caya yaga lu nd iruti', peru laca naa
bine pur icaya yaga lu nd ira para gune ganar jma
stale binni. 20 Lade ca judiula? bibane casi judiu
para gune ganar ca judiu. Ne lade cani nabani
xa'na ley la? laca bine ird ni na ley para gune
ganar cani nabani xana ley, neca ma cadi caya
yaga lu na ley. 2! Zaqueca ra nuu cani nabani
sin ley, bine casi flaca qué ganna ley para gune
ganar cani nabani sin ley. Peru rune ni na Dios ne
nabane xa'na ley sti Cristu. 22 Lade cani huaxié'

riene rune sica huaxié' riene'. Rune zaca lade ird
cabe tilasi zaca ganda ula'ya caadxi. 23 Rune ird

nga tilasi guni cre binni stiidxa Cristu, ti zacda laca
ne naa guieche nia ni.

24 Nee qué ganna tu pa ird ni rie carrera rux-
oofie', peru tobi si ricaa premiu la? Nga runi
lauyubi uxoofie tu para icaa tu ni. 25Ird cani
cuyubi guni ganar la? rapa ca laaca’, ne runi



1 CORINTIOS 9:26 Xxi 1 CORINTIOS 10:9

ca ni para icaa ca premiu neca chupa chonna
si gubidxa chi iquiifie ni laaca'. Peru laanu la?
zacaa nu tobi ni qué ziuu dxi initilu. 26 Nga runi
rune tira ruxoofie casi tobi ni ca ique guni ganar,
ne laca rune casi tobi ni rucaa, ni qué runi si
invite. 27 Rucueeza laca naa purti rune mandar
naa, quenquita bisiide xcaadxi binni ne naa pia'
qué iree ndua'.

10

Endarinanda bido!

THermanu ca', racaladxe usietenala'dxe laatu xi
uca ca bixhoze gola nuniuza né Moisés chiqué. De
ird ca uza ca xaguete za sti Dios que, ne udi'di ca
Nisadd' Xifid'. 2 Ra udi'di né cabe Moisés xaguete
za ne nisadd' que la? bisihuinni cabe nuu cabe
para chi nanda cabe laa. 3 Ne ird cabe gudo cabe
endardé ni beeda de iba', 4 ne zaqueca ira cabe giie'
cabe nisa ni bidii Dios laacabe, ni bida cue' dxa
guie que. Ne guie que nga Cristu niuza né laacabe.
> Neca ne ird nga, peru stale de laacabe qué fiuni
ni riula'dxi Dios. Ngue runi binitilu cabe ndaani
gui'xhi".

6 Yanna, ird ni bizaaca cabe que la? naca cani
ejemplu para laanu, ti cadi chu'la’dxi nu ni cadi
jneza casi bi'ni cabe. 7 Nin usisaca tu bid¢' casi
ca lu Xqui'chi Dios bi'ni caadxi de laacabe, ra na:
“Guri ca binni que, gudo ca ne giie' ca ne biasa ca',
gudxite ca modo na ique ca'.” 8 Ne cadi chu' né nu
gunaa, casi bi'ni caadxi de laacabe, ne ti dxi si guti
veintitrés mil de laacabe. 9 Nin uyubi nu uché' né
nu Dios de ra ma qué zanda guni huantar laanu,
casi bi'ni caadxi de laacabe ne biquiichi beenda

laaca guti ca'. 10 Nin quiche ruaa tu pur ni guni
Dios, casibi'ni caadxi de laacabe, ne beeda ti dngel
ni runitily, biiti laaca'.

111rd nga bizaaca ca bixhoze gola nu ne ucud ni
lu Xqui'chi Dios para izi'di nu idu'ya ga nu laanu,
cani nabani nu ra ma zeda iluxe guidxilayu ri'.
12 Nga runi pa nuu tu na ma zuhuaa chaahui la?
guuya ga qué guiaba. 13Ird binniridi'di enda nana
ni cadi'di tu ca. Peru jneza runi Dios, ne qué zudii
lugar gueeda xiixa luguia tu ni qué zanda gua tu,
sinuque laga zacané laatu tidi tu ni ora idxifia tu ni,
ti ganda gua tu ni.

14 Pur nga runi hermanu ni nadxiee ca',
lausaana bidd', ne cadi guni cre tu laaca'. 15 Ni
cayabe laatu ri la? nanna cayabe ni binni nuu
Xpiaani', ne laatu zudii tu cuenta pa jneza ni.
16 Ora runi nu casi bi'ni Sefior gueela ma chi igaa
que la? ricaa nu copa ni ma uluu Dios ndaaya',
ti chu' nu ndaaya pur rini sti Cristu. Zaqueca ora
ricaa nu pan, rindaa nu ridd' no. Laca runi nu ni
para ihuinni cacaa nu ni nexhe icaa nu saca ucua
cuerpu sti Cristu lu cruz. 17 Neca stale nu, peru
raca nu tobi si ra indaa nu dxa pan que para ido'
no, purti tobi si ni.

18 Laguuya modo runi cani za de Israel. Cani
ro ni ma gu'ta lu altar sti Dios, fiee cadi pur ni ro
cabe que, raca cabe tobi sine altar que la? 19Xina
tu cayabe laatu pue. Nee cayabe laatu naca bido'
tuuxa, o risaca nira'ta 1a ni la? 20 Co', sinuque ndi
nga ni cayabe laatu: Ird ni riguixhe cani qué runi
cre Dios lu bid¢' stica la? cadi cusiga'de di cabe ni
Dios, sinuque cusiga'de cabe ni ca binidxaba', ne

qué racaladxe dia' gaca tu tobi si ne binidxaba'.
21 Qué zanda di gue tu ruaa copa sti Sefior ne copa
sti ca binidxaba', ne qué zanda di cui tu ruaa mexa
sti Sefior ne ruaa mexa sti ca binidxaba'. 22 Nee
racala'dxi nu uchiichi nu Diosla? fiee jma nandxo'
no que laabe la?

Xizanda guni ca xpinni Cristu

23 Na cabe, libre binni guni ni gacala'dxi'.
Dxandi ni, peru nuu de laani gasti zabee ndu nu.
Dxandi libre binni guni intiisi, peru cadi ird ni
zacané ca hermanu stinu iniisi lu stiidxa Dios,
24 Naquiifie uyubi nu acané nu stobi ne cadi uyubi
nu para laasi nu.

25 Zaa go to intiisi beela ni ridoo luguiaa, peru
sin inaba diidxa tu pa gu'ta ni lu bid¢'. 26 Purti sti
Sefior idubi naca guidxilayd ne ird ni nuu ndaani
ni.

27 Ne pa guni invitar tobi ni qué runi cre Cristu
lii ti endard ne gapu gana cheu'la? intiisi uzuhuaa
cabe 1d lu gudo, sin inaba diidxa lu xiixa de laani.
28 Peru pa chu' tuuxa gabi lii ma gu'ta endaro que
lu bid¢' 1a? draque cadi go diou' ni pur ni gudxi ni
lii que, ti cadi uchenda nilaabe. 29 Qué zuchenda
ni lii, peru laga pa uchenda nilaabe ya'.

Zéandaca chu' tu na": “Nee purti uchenda ni stobi
usaana de gune ni, neca qué uchenda ni naa la?
30 Pa rudiee diuxquixe Dios pur endaro ni gahua
la? xifiee na cabe cuchee pa gahua ni.” 31 Ndi nga
laani: pa go to o pa gue tu, o intiisi guni tu, laguni
ird ni para usisaca tu Dios, 32 ne cadi guni tu gasti
ni uchenda ca judiu, nin ca binni ni cadi judiu, nin
ca xpinni Dios, 33 sinuque laguni casi rune': ruyube

ni chu'la'dxi ird cabe. Qué ruyube ni acané naa
sia’, sinuque ni acané stale binni, tiila ca'.

11

1Lachinanda ejemplu stinne casi zinanda ejem-
plu sti Cristu.

Xinexhe guni gunaara cultu

2 Hermanu ca', rieche nia laatu purti qué riuu
dxiusiaanda tunaa, ne de yanna zinanda tu ird ni
bisiide laatu, casibisiide nilaatu. 3Peruracaladxe
ganna tu, Cristu nga xaique sti ird hombre, ne
hombre nga xaique sti gunaa, ne Dios nga xaique
sti Cristu. 4Tutiisi hombre ini' né Dios o giii stiidxa
Dios ra cultu nuu sombreru ique 1la? cadi cului'
pa Cristu si nga xaique sti'. 5 Peru tutiisi gunaa
ini' né Dios o gui né binni ni bilui' Dios laa xie
ique la? rusitui 1u xheela’, purti casi fiaca nuraa
cabe ique. % Pa nuu tuuxa gunaa qué na quiba
lari ique la? laca uga ique. Peru pa huandi ritui
1t gunaa igd ique o iraa la? naquiifie udxiiba lari
ique. 7Qué gapa hombre xidé utaagu ique, purti
biza' Dios laabe casi laa para usihuinni be pabia'
risaca Dios, peru gunaa la? uyd' para usihuinni
pabid' risaca hombre. 8 Purti cadilu xcustid gunaa
biree hombre, sinuque lu xcustia hombre biree
gunaa. Y Ne cadi uya' hombre para gunaa, sinuque
gunaa uya' para hombre. 10 Pur nga runi napa
gunaa xidé utaagu ique para ihuinni napa tu runi
mandar laa, purti cayuuya ca angel laa. 11 Peru
nezaluDiosla? qué fiuu hombre pa qué fiuu gunaa,
ne qué fiuu gunaa pa qué fiuu hombre. 12Purti de

hombre beeda gunaa, peru yanna rale hombre de
gunaa, peru ira xixeé ni reeda de Dios.

13 Xi na tu ya'. Nee jneza ini' né gunaa Dios
xie ique la? 14 1Ird binni nanna nitui 1a hombre
pa nudii lugar nigaa guicha ique. 15 Peru pa udii
gunaa lugar igaa guicha ique la? jma pe sicaru,
purti para nga napa cabe guicha ique cabe, para
utaagu ni ique cabe. 16 Pa nuu tuuxa qué na guni
ird nga la? ganna dxichi nga ca runi ira ca xpinni
Dios, laadu ne ca xcaadxi.

Cadijnezaruni cabe ni bisaana Cristu gaca’

17Luni chi tidxe laatu ri, qué zabe laatu cayeche
nia laatu. Purti runi tu cultu peru cadi jneza. Nga
runi lugar de fiacané cani laatu para nuzuhuaa
chaahui tu la? l4gala jma rusi cuchee tu. 18 Tobi
la? ma gunna qué riuu tu tobi si ra cultu, ne rune
cre caadxi de cani gudxi cabe naa. 19 Purti nanna
naquiifie gaca ni zacad pa nuu caadxi ni cuchee
lade tu, ti ihuinni und nga ni cayuni jneza. 20 Peru
pur modo nuu tu ca, ma cadi cayuni tu endaro xhi
que casi gudixhe Sefior gaca ni, 21 sinuque cada tobi
ricaa endaro xhi stisin cueza ca xcaadxi, ne nuuni
candaanaru', nelaca nuu dede rixudxi. 22 Nee qué
gapa tu lidxi tu ra fio to ne ra fie' tula? Purti modo
cayuni tu ca rului' qué racala'dxi tu idxaaga tu ca
xcaadxi xpinni Dios ne rului' racala'dxi tu usitui
tu 14 cani qué gapa gasti'. Xi gabe laatu pue. Nee
zieche nia laatu pur ni cayuni tu cala? Qué zanda
di'.

Endaro xhi sti Sefior
(Mt. 26.26-29; Mr. 14.22-25; Lc. 22.14-20)

23 Ni bisiide laatu la? biziide ni de Sefor, ne
ndi nga ni bi'ni be gueela pe bitoo cabe laabe que.
Gucuaa be pan, 24 ne biluxe bidii si be diuxquixe
Diosundaa be nine na be: “Ndi nga cuerpu stinne
nirudiee purlaatu. Ne casica cayuni nurariyanna
gueela la? zacaca nga racaladxe guni tu para
guietenala'dxi tunaa.” 25 Zaqueca bi'ni né be copa
que. Biluxe si gudoé xhi cabe para na be: “Copa
ri nga rini stinne ne ra ixii ni zaguixhe Bixhoze
ti modo cubi chu' né binni laa tobi si. Cada gue
tu ni la? laguni ni para guietenala'dxi tu naa.”
26 Purti cada go to pan ne gue tu ruaa copa casi
bisiidi Cristu laanu la? cului' tu binni guti Cristu
pur laatu. Ne zuni tu ni dede dxi ibigueta be.

Modo icaa cabe Endaro xhi sti Sefior

27Yanna tutiisi go pan ne gue ruaa copa sti Sefior
ne nanna cadi cayuni ni na Dios la? zagui'ba
donda luguid', purti cuchee né cuerpu ne rini sti
Sefior. 28 Nga runi cada tobi gu'ya chaahui xi modo
nuu para go pan ne gue ruaa copa que. 29 Purti
tutiisi go ni ne gue ni casi fiaca ni intiisi endaro ne
qué izaala'dxi pa cuerpu sti Sefior ni la? zusaba
nd Dios laa pur modo bi'ni ni. 30 Ne pur nga stale
de laatu huaxié' napa stipa ne stale huara, ne laca
nuu ni ma guti. 31 Pa nidu'ya chaahui nu ximodo
nuu nu la? ma qué fiaba nd nu. 32 Peru ora rusaba
nd Sefiorlaanula? runibe ni para usiene be laanu,
ti cadi initilt né nu binni ni zinanda guidxilayu.

33 Nga runi, hermanu stinne ca', ora idxifia tu
para guni tu endaroxhi que, lacueza ira tu uzulu
tu juntu. 34 Ne pa nuu tobi candaana la? go ca
ralidxi, ti cadi guni tu cultu para guiaba na si tu.

Cani biaadxa nuzeete rari la? zusiene laatu ora
chaa ra nuu tu.

Gracia nirudii Espiritu Santu
1Hermanu ca', racaladxe guiene tu de ca gracia
ni rudii Espiritu Santu. 2Ma nanna tu dxi qué fiuni

cre tu Dios la? uza renda tu lu neza sti ca bido'
ni qué rini'. 3Pur nga runi racaladxe usiene laatu

ndi': iruti zanda cu' di Jesus pa cusini' Espiritu sti
Dios laa. Zaqueca iruti zanda ini' Jesus nga Sefior
pa cadi Espiritu Santu cusini' laa.

4 Sicari nga zeeda ni: adxé adxé gracia ricaa
cada tobi ni runi cre Cristu, peru tobi si Espiritu
Santu rudii ird cani. 5Zaqueca adxé adxé modo
guni nu xhiifia Sefior, peru tobi si Sefior nuu. 6 Laca
adxé adxé ni runi cada tobi de laanu, peru tobi si
Dios racané laanu guni nu ird ni. 7 Rudii Espiritu
Santu xiixa gracia cada tobi de laanu para acané
saa nu. & Gudixhe Dios xi gracia udii Espiritu
que cada tobi. Nuu tu ucuaa gracia para guiene
chaahui ti ini' jneza, ne nuu tu ucuaa gracia para
usiidi ni jma nagana, peru tobi si Espiritu bidii
iropa ni. 9 Ne laca Espiritu queca bidii fe stobi,
ne laca laa bidii poder stobi para usianda binni
huara. 10 Stobi bidii be poder laa para guni mila-
gru, ne stobibidii be gracia laa para giii né binni ni
gabiDios laa, ne stobi para ganna una nga espiritu
ni zeeda de Dios ne una nga ni cadi zeeda de Dios,
ne stobi para ini' idioma ni qué niziidi', ne stobi
para usiene binni xi uni' ngue. 11 Peru Espiritu
que si runi ird ni, purti cada tobi rudii be laa ni
racala'dxi be.

Ird nu naca nu tobi si

12 Zanda uchaaga nu cuerpu stinu ca xpinni
Cristu. Ti cuerpu napa stale ndaa peru tobi si laa.
Zacaca nga ca xpinni Cristu. Neca stale nu peru
tobi silaanu. 13 Naca nu tobi si cuerpu purti uyu'
nisa nu pur tobi si Espiritu. Tutiisi naca nu, pa
judiu o pa cadi judiu, pa esclavu o pa cadi esclavu
peru ird nu ma ucuaa nu tobi si Espiritu.

14 Cadi tindaa si napa cuerpu stinu, sinuque stale
ndaa. 15Laga panind ti chu fiee cadi de cuerpu que
laa purti cadi batana laa, fiee pur nga cadi zeeda ni
lu cuerpu que la? 16 Zaqueca pa nind ti chu diaga
cadide lu cuerpu laa purti cadi guielu laa, fiee pur
nga cadizeedanilu cuerpu quela? 17Purti pa fiaca
puru si guielu fiaca cuerpu stinu la? ximodo fiuna
diaga nu ya'. O ximodo fiu' Xii nu pa fiaca puru
si diaga fiapa cuerpu stinu. 18 Peru cadi zaca ni,
sinuque cada ndaa gudixhe chaahui Dios lu cuerpu

modo ucala'dxi'. 19 Pa fiaca tobi si ni naca ira ni
la? paraa fiuu cuerpuya'. 20 Peru modo nuu nila?

dxandi stale ndaa ni, peru tobi si cuerpu.

21 Qué zanda di ini' guielu nu, gabi batand nu:
“Cadi caquiifie dia' lii.” Nin ique nu qué zanda
gabi fiee nu: “Cadi caquiifie dia' laatu.” 22 Sinuque
tindaa de cuerpu stinu ni rului' huaxié' riquiifie
la? ngue pe nga ni jma riquiifie'. 23 Ne ca ndaa
ni jma huaxié' risaca la? jma pe rusicha'’hui nu
laaca'. Ne ca ndaa ni rituf It nu ihuinni la? jma
pe rapa chaahui nu laaca'. 24 Ne ca ndaa ni gasti
naca ihuinni la? cadi caquiifie guiaapa chaahui'.
Zaca pe gudixhe Dios gaca cuerpu stinu. Jma
bisichaahui be cani caquiifie uzuchaahui’, 25 ti

cadi chu' dinde ird ni sinuque gapa saa cani laa-
cani. 26 Pa acand tindaa la? zacand ird xixé, ne
zaqueca pa chu' tu usisaca tindaa la? laca zieche
né ira ca xcaadxi laa.

27 Laatu nga cuerpu sti Cristu, ne cada tobi
naca tindaa de laani. 28 Lade ca xpinni Cristu
la? nirudd' uli Dios ca apOstol, rairopa cani rui'
né binni ni rabi be laaca’, raguionna cani rusi-
idi', ne Oraque cani runi milagru, cani rusianda
binni huard, cani racané stobi, cani nexhe xhiifia
Dios ladxi nd', ne cani rini' idioma ni qué niziidi'.
29 Peru cadi ird xpinni Cristu naca apdstol ne laca
cadi ira rui' né binni ni gabi Dios laa, ne cadi ira
rusiidi’, ne cadi ird runi milagru, 30 ne cadi ira
napa poder para usianda binni huara, ne cadi ira
rini' idioma ni qué niziidi', ne zaqueca cadi ira
rusiene binni ni uni' ngue. 31 Neca adxé adxé
gracia rudii Dios cada tobi, peru lauyubi gapa tu
ca gracianijmariquiifie'. Yanna ma chiulué laatu
ti neza ni jma rusi sicaru.

13

Enda ranaxhii

1Paniniéird idioma nirini'ird binni guidxilayu
ne dede ni rini' ca dngel, peru qué fianaxhiee binni
la? fieda aca casi guiiba ni rixidxilaa o casi chin ni
rixidxi reciu. 2 Ne pa fapa gracia fiue nia binni ni
fiabi Dios naa ne fiene ira ni naga'chi ni qué riene
binni, ne fianna ird Xixé ni zanda ganna binni, ne
Napa stale fe dede nutuuba dani de ra zuba, peru
qué fianaxhiee binni la? gasti nga naa. 3 Zaqueca
pa niguiize ird ni napa lu ca pobre para fio ca/,

ne dede nudiee cuerpu stinne nica gui, peru qué
Nanaxhiee laaca la? abati niquiifie ni naa.
4Panadxiilustobila? qué zadxiichiné galulaa,
ne zia lu laa. Pa nadxii lu stobi la? qué zuyubu
tidu 14, ne qué zucha lu enda nard' stiu' Iu, ne qué
zu'nu lii nandxd', > ne qué zaniu' xiixa diidxa para
gunind lu laa, qué zuyubu para lii siou'. Cadineca
gasti si gunilii maca cadxiichi neulaa, ne qué ziuu
neu laa xiana. ¢ Pa nadxii lu stobi la? qué zieche
lu ora uchee, sinuque ora gunijneza. 7’ Ne pa nadxii

lu laabe la? zuni huantar lu laabe ne zuni cre lu
laabe. Intiica gueeda, nuu neu laabe tobi sine qué

zaree lu gana.

8 Zadxifia dxi ma cadi naquiifie giii cabe ni gabi
Dios laacabe, ne qué zani' cabe idioma ni qué
niziidi cabe, ne qué zaquiifie ird enda biaani ni
riquiifie yanna. Peru qué ziuu dxi initilu enda
ranaxhii.

9 Caadxi si riene nu nagasi ri', ne zacaca rui nu
ni gabiDioslaanu bia' randa si, 19 peru zadxifia dxi
ihuinniira ni naya'ni', ne dxi que ma qué zaquiifie
dini nanna nuyannari'.

11 Dxi guca xcuidi la? unié casi rini' xcuidi,
uni' ique casi rini' ique xcuidi ne biene bia' riene
xcuidi. Peru dxi ma biniise bisaana ira enda
xcuidi que. 12 Nachuundu cadu'ya nu yanna ri',
casi fiaca nidu'ya nu ird cosa lu ti espeju yooxho',
peru zadxifia dxi idu'ya chaahui nu cani casi
ridu'ya saa nu lu nu yanna. Caadxi siriene nagasi
ri', peru zadxifia dxi guiene chaahue ira cosa, casi
runibid' chaahui Dios naa. 13 De lade ird nga la?
ziaana chonna cosa ni jma risaca: guni cre nu
Dios, ne ica 1a nu laa, ne ganaxhii saa nu. Peru

ni jma risaca lade guionna nga la? nga enda
ranaxhii.

14

Endarini' adxé idioma

1Laucaa ique ganaxhii saa tu de idubi ladxid¢'
to, ne laca lauyubi gapa tu ca gracia ni rudii
Espiritu Santu, peru nirudd' gracia para gui tu
stildxa Dios. 2 Purti ora cani' tobi idioma ni iruti
rini'la? cadi cani' né di be binni guidxilayu, purti
queé zanda guiene binni guidxilayu laabe, sinuque
cani' né be Dios. Cusini' Espiritu Santu laabe xiixa

ni caru usiene Dios binni. 3 Peru tobi ni rui'
stiidxa Dios la? rini' né binni para acané laaca

iniisi ca lu neza sti Dios, ne para usieche laaca’, ne
para cuaqui dxi ladxid¢' ca'. 4 Ni rini' sti idioma
adxé la? racané laca laa, peru ni rui' stiidxa Dios,
racané ira xpinni Cristu.

5 Nacaladxe nudii Espiritu gracia ird tu para nini'
tu adxé idioma, peru ni jma facaladxe nga fapa
tu gracia para fiui' tu stiidxa Dios. Jma risaca ni
rui' stildxa Dios que ni rini' adxé idioma, purti
pa qué chu' tu gabi binni xi na ni uni' ngue la?
qué zacané di ni para uzuhuaa chaahui ca xpinni
Cristu. 6 Hermanu ca', ximodo fiacanid laatu pa
fiaa ra nuu tu ne ninié adxé idioma ne qué fiue nia
laatu ni bilui' Dios naa, ne qué nusiene laatu ni
ca'ru ganna tu, ne qué fiue nia laatu stiidxa Dios,
ne qué nusiide laatu gasti ya'.

7 Cadi nabani flauta ni ruxhidxi cabe, nin arpa,
peru pa qué iree la'na stidxi cani la? ximodo
ganna binni xi son que caxidxi ya'. 8 Zaqueca pa
ica corneta ne qué iree lana la? nuu xa tu nanna

pa che guerra. 9 Zacaca nga zeda gaca tu. Pa
ini' tu ni qué riene binni la? ximodo ndi ganna
cabe xi cani' tu. Casi fiaca cani' stubi tu. 19 Nabé
stale idioma nuu ndaani guldxﬂayu ri', peru ira
ni nuu xi rini'. 11 Peru pa qué randa riene nu xi

na ca diidxa ni cani' tobi la? rului' adxé binni
laabe ne adxé binnilaanu. 12Zacacalaatu, ydquexa

racala'dxi tu gapa tu gracia ni rudii Espiritu Santu
la? lauyubi gapa tu ca gracia ni jma racané ira ca
Xpinni Cristu.

13 Ngue runi, ni rini' adxé idioma la? naquiifie
inaba lu Dios guiene ni para usiene ni binni.
14Purti pa inié nia Dios stiidioma adxé la? espiritu
si stinne cani' né laabe peru sin ne xquenda bi-
aane'. 15 Yanna, xi gune'. Sicari gune': zanié
nia laabe ne espiritu, peru laca zanié nia laabe ne
xXquenda biaane'. Zuunda nia laabe ne espiritu,
peru laca zuunda nia laabe ne xquenda biaane'.
16 Pacaa, pa udiiu diuxquixe Dios ne espiritu si
la? laga cani qué fiene ya'. Ximodo udii né
cabe lii diuxquixe Dios. 17 Neca pa galan bidii
lu diuxquixe Dios, peru qué fiacanéu stobi que.
18 Rudiee diuxquixe Dios purti jma rinié adxé
idioma que ird tu, 19 peru ora nuaa ra cayaca cultu
la? jma riuladxe inié neca gaayu si diidxa peru
ne xquenda biaane' que inié chii mil diidxa de
adxé idioma. Purti ora rinié ne xquenda biaane
la? rusiide binni.

20 Hermanu ca', cadi ini' ique tu casi rini' ique
Xcuidi, sinuque laini' ique casi rini' ique ni huani-
isi, peru lagaca casi badu huiini luguia enda malu.
21 Sicari ca lu Xqui'chi Dios: “Zanié nia ca binni ri
de ruaa hombre ni rini' adxé idioma, ne de ruaa

binni de adxé guidxi, peru nin ne zaca qué zucaa
diaga ca naa, na Dios.” 22 Zacd rihuinni ora rini'
binni adxé idioma, riquiifie ni casi ti sefia para
cani qué runi cre, ne cadi para cani runi cre. Peru
ora gui cabe xiixa ni bilui' Dios laacabe la? nga
riquiifie para cani ma runi cre ne cadi para cani
qué runi cre. 23 Nga runi ora cayuni tu cultu, pa
ird tu cani' tu adxé idioma ne gueda chuu caadxi
ni qué gapa gracia que, o ni qué runi cre, fiee qué
zana ca ngue cayaca ique tu la? 24 Peru pa ira tu
cayul' tu stiidxa Dios ne chu' tobi ni qué runi cre
o tobi ni qué gapa gracia ini' adxé idioma la? ziuu
ngue razon pur ni cani' tu que, ne pur laani zuuya
paraa cuchee, 25 ne zahuinni ird ni ga'chi ndaani
ladxid¢'. Oraque ziaba rilu ne zusisaca Dios, ne
zani' dxandi nuu né Dios laatu.

Modo naquiifie aca cultu

26 Yanna ndi nga laani, hermanu ca': ora guni tu
cultu la? tobi gu'nda ti cantu, ne stobi usiidi xiixa,
ne stobigiinélaatu xiixa nibilui' Dioslaa, ne stobi
ini' adxé idioma, ne stobi usiene ni uni' be. Peru
ird ni laguni para acané saa tu. 27 Ora nuu tu cani'
adxé idioma la? zaa ini' chupa o chonna si, peru
tobi g4, ne Oraque guiasa stobi usiene ni ini' cabe
que. 28 Peru pa qué guinni iruti tu usiene ni ini'
cabe la? jma galan cadi uzuhuaa cabe ini' cabe,
sinuque cada tobi ini' né Dios stubi. 29 Zaqueca
cani rui' ni gabi Dios laa. Laca zanda ini' chupa
0 chonna, ne ca xcaadxi que guuya chaahui pa
jneza cani' cabe. 30 Peru pa ului' Dios xiixa nacubi
tobi de cani zuba cucaa diaga raqué la? igani ni
cani' que, para uzulu ngue. 31 Purti tu gabi Dios



1 CORINTIOS 14:32 XXXIV 1 CORINTIOS 15:3

laa xiixa ini'la? zaa ini', peru tobi g4, tobi g4, tiira
tuiziidi tu, ne acané saa tu para udxii lu tu ni. 32Ni
rui' stiidxa Dios naquiifie guni mandar espiritu sti'.
33 Purti qué riula'dxi Dios chu' tu hueru hueru,
sinuque riula'dxi be gata chaahui ira cosa.

Casica ira ra raca cultu sti ca xpinni Cristu la?
34zaquecalade tu, cadi ini' ca gunaa, purti cadi ne
laacabe nexhe ini' cabe. Napa cabe xidé uzuuba
cabe diidxa, purti nga ca ca lu ley. 35 Ne pa
racala'dxi cabe ganna cabe xiixa la? inaba diidxa
cabe xheela cabe ralidxi cabe, purti cadi galan ini'
gunaa ora cayaca cultu.

36 Nee na tu de laatu biale stiidxa Dios la? o na
tu deru laatu huayuna diaga tu ni. 37 Pa nuu tu
na zanda gui né binni stiidxa Dios, 0 na ma bidii
Espiritu Santu laa xiixa gracia la? napa xideé icaa
cadiidxa nicucaalud turicasistiidxa Sefior. 38 Peru
pa qué na be icaa be nila? cadi ulabi tu laabe.

39Ngangalaani, laucaaique giii né tu ca xcaadxi

stildxa Dios ne cadi cuee tu de ini' cabe adxeé
idioma ni rusini' Dios laacabe. 40 Peru ni rabe sia'
laatu nga quixhe chaahui tu modo guni tu ca cultu

stitu ti gaca cani jneza.

15

Bibani Cristu

1 Yanna la? hermanu ca', chi usietenaladxe
laatu de evangeliu ni byue nia laatu. Laani nga
bini cre tu, ne ma zuhuaa chaahui tu I ni. 2 Pa
gapa tu ni casi byue nia ni laatu la? zala tu, pa
dxandi ma bini cre tu.

3 Nirud¢' bisiide laatu ni biziide'. Ne ndi nga
laani: guti Cristu para biaxa stonda nu, casi ca

lu Xqui'chi Dios aca ni. 4 Bigaachi be ne bibani
be rabionna gubidxa, casi ca lu Xqui'chi Dios.
5> Oraque uyé be ra nuu Pedru ne laca uyé be ra
nuu ird ca apostol. 6 Laca uyé be ra nuu jma de
gaayu gayuaa hermanu tobi si lugar. Stale de
laaca nabaniru de yanna, ne xcaadxi de laaca ma
guti. 7 Ne uyé be ra nuu Jacobo ne draque ra nuu
ira ca apostol.

8 Naa zeda gaca casi ba'du ni gule ca'ru izaa
xpeeu, purti de ultimu bihuinni be ra nuaa'. 9 Jma
huaxié'naa para ca xcaadxiapostol, ne qué iquiifie
para gabi cabe naa apostol purti uzaya nanda ca
xpinni Dios. 10 Peru yanna ma naca ni naca' purti
uca Dios nacha'hui ne naa, ne cadi pur gana si
bi'ni be ni, purti huayune xhiifia be jma que ca
Xcaadxi apostol. Peru cadinaa dia' bine ni, sinuque
ucané be naa para gunda bine ni. 11 Peru gasti
naca tu bi'ni dxiifia lade tu, pa naa o pa laacabe,
purti tobi si ni rusi'di du, ne nga nga ni bini cre tu.

Zabani ca xpinni Cristu

12 Ma bisi'di du_laatu bibani Cristu de lade
gue'tu’. Yanna Xifiee nuu ru de laatu na cadi

dxandiribani gue'tu'. 13 Purti pa qué ribani gue'tu
la? nin Cristu qué nibani. 14 Ne pa qué nibani
Cristu la? pur gana si canayui du stiidxa be, ne
laca pur gana si bini cre tu, 15 ne canausiguii dura
cayuli du stiidxa Dios, purti canayui du bisibani be
Cristu, peru pa qué ribani gue'tu la? cadi dxandi
ni. 16 Purti pa qué ribani gue'tula? laca qué nibani
Cristu. 17 Ne pa qué nibani Cristu la? pur gana si
runi cre tu laabe ne qué nixa stonda tu. 18 Ne laca
ma binitilu ca xpinni Cristu ni ma guti. 19 Ne pa

nica 14 nu Cristu para ndaani guidxilayu ri si la?
Naana nu jma triste lade ird binni.

20 Peru ndi nga laani: dxandi bibani Cristu de
lade gue'tu’, ne nirud¢' laabe biasa be lade ira
Xixé cani ma guti. 21 Purti cdsica pur tobi hombre
bizulu enda guti la? zaqueca pur stobi hombre
biuu enda ribani de lade gue'tu'. 22 Césica rati ira
binni purti za de Adan la? zaqueca zabani ira
cani aca né Cristu tobi si. 23 Sicari nga gudixhe
Dios aca ni: nirudd' ibani Cristu, ne dxi gueedala?
Oraque ibani ca xpinni. 24 Ne raqué nga iluxe ni, ra
quixhe dxi Cristu ird xixé ni runi mandar ndaani
guidxilayu, purti zunitilu be ird ni cadi jneza ni
nuu lu guidxilayu, ne draque ma zudii be ca xpinni
be Dios Bixhoze be para guni mandar. 25 Purti
napa be xidé guni mandar be dede cuaqui dxi Dios
ird cani cadi nuu né laabe tobi si. 26 Ne ni unitila
be ultimu nga enda guti. 27 Sicari cd ni lu Xqui'chi
Dios: “Ma ula'qui Dios ira xixé cosa xa fee be.”

Peru ra na ni ird xixé cosa ca la? cadi cuzeete di
ni ne Dios nexhe xa fiee be, purti laa gudlxhe ird

ni xa fiee be. 28 Gudixhe Bixhoze be ird ni xa fiee
be, ne ora ma runi mandar be ird nila? laca zuni
mandar Bixhoze be laabe, ti laa aca xaique sti ira
ni.

29 Pa cadi huandi ribani gue'tu la? xifiee nuu tu
riuu nisa xcuenta cani ma guti pue. Xi para runi
cabe ni pa qué lica ziuu dxi ibani gue'tu’.

30 Ne laadu ya', xifiee rudi' du lugar riuu xpida
du naxoo ird hora. 31 Hermanu ca', ird dxi nuaa
para gate', ne zanda ganna tu dxandi ni, bia'ca
dxandi rieche nia laatu pur ni bi'ni Jesucristu
Sefior stinu luguia tu. 32 Naa zanda pe gabe laatu

casi fiaca udinde nia mani duxhu ndaani guidxi
Efeso pur Cristu, peru xi nibee ndua' pa qué ribani
gue'tu’. Ne pa faca cadi dxandi ni la? nini nu casi
na dichu que: “Laid¢' ne laidé', purti qué ganna
nu pa nabani ru nu ixi'.”

33Peru cadi udii tulugar chu' tu quite laatu. Casi
na cabe: “Pa idxaagu ni nadxaba la? zaca ni lii.”
34 Lacuu xpiaani tu ne cadi uchee ru tu, purti nuu
de laatu ca'ru gunibid' chaahui Dios. Cayabe ni
laatu para ituilu tu.

Ximodo ibani gue'tu’

35Peru zanda ca chu' tu inaba diidxa': “Ximodo
ibani gue'tu ne ximodo cuerpu guiasa né cabe.”
36 Aque qué riene tu xa. Nee qué ganna tu pa intiisi
biidxi udxiiba tu napa xidé gati para indani la?
37 Ora rigui'ba ti biidxi', trigu o intiica biidxi', cadi
biidxi queca iree, sinuque ma yaga huiini'. 38 Ne
Dios nga udii xpandaga ni, casi laa racala'dxi’,
ne maca gudixhe be xi bandaga gapa ni. 39 Ne
zaqueca cadi tobi si cuerpu nuu. Adxé cuerpu
sti hombre para cuerpu sti mani', ne laca adxé
cuerpu sti mani huiini para cuerpu sti benda.
40 Nuu ni biza' Dios para iba' ne nuu ni bizd' be
para ndaani guidxilayu, peru adxé modo sicaru
ni nuu para iba' ne adxé modo sicaru ni nuu
para ndaani guidxilayu. 41 Ne adxé nga biaani sti
gubidxa para biaani sti beeu, ne laca adxé ni para
biaani sti ca luceru, ne laca adxé adxé biaani sti
cada luceru.

42 Zacaca nga enda ribani gue'tu’. Riu'dxu
cuerpu ni riuu ndaani yu, peru dxi guiasa ni la?
zaca ni ti cuerpu ni qué ziu'dxu'. 43 Ora rigaachi

ni ndaani yu que iquiifie ni, peru dxi guiasa ni
zaca ni ti cuerpu sicaru. Ora rigaachi ni ndaani
yu, qué gapa ni stipa, peru dxi guiasa nihuaxama
napa ni stipa. 44 Ora rigaachi ni ndaani yu, naca
ni cuerpu ni riquiifie para ndaani guidxilayu rf',
peru dxi guiasa ni, zaca ni cuerpu ni iquiifie iba'".

45 Sicari cd lu Xqui'chi Dios: “Adan, primé hom-
bre uca binni nabani.” Peru zanda gabi nu Cristu
nga rairopa Adan, ne laa naca ti espiritu ni rudii
enda nabani. 46 Ne zacd nga laani. Cadi nirud¢'
reeda cuerpu niiquiifie paraiba' sinuque niiquiifie
para ndaani guidxilayd, ne Oraque ru nanda ni
iquiifie para ibd'. 47 Za primé hombre que de
guidxilayu, purti de yu uya', ne stobi que za de
ibd'. 48 Para enda nabani ndaani guidxilayu ri la?
zeda gacanu casiprimé hombre niuya'de yu que,
peru para enda nabani iba' la? zaca nu casi ni
beeda de iba' que. 49 Césica rindee nu hombre ni
uya' de yu que yanna, zaqueca ziuu dxi chi ndee
nu ni beeda de iba' que.

50 Racaladxe gabe laatu, hermanu ca', qué
zanda chu' cuerpu ni napa nu ndaani guidxilayu
ri ra runi mandar Dios, purti qué zanda chu' ni
riu'dxulade cani quériu'dxu'. 51 Laguuya chaahui
ni cucaa rari di' purti racaladxe guiene tu ni iruti
huayene. Cadi ird nu zati nu, peru ird nu zuchaa
Dios laanu 52 dxi xhidxi ultimu trompeta que. Ne
zaca ni ti ratu huiini casi ora riguifie laga cabe.
Purti zaxidxi trompeta que ne Oraque zandisa Dios
ca gue'tu’, ne ziasa né ca ti cuerpu ni qué ziu'dxu’,
ne zuchaa be ird nu. 33 Purti riquiifie aca cuerpu
ni riu'dxu ne ni rati ri ti cuerpu ni qué zati. 54 Ne

ora ma napa nu cuerpu ni queé ziu'dxu ne ni qué
zati que la? dxi que nga aca ni casi ca lu Xqui'chi
Dios: “Ma biluxe enda guti, purti ma bini ganar
enda nabani. 55 Ma qué zanda gunind ru enda
guti, ne ma qué zanda guni ganar ni.” 36 Ra gasti
pecadu la? qué zanda gunina enda guti, ne qué
fianda fiuni pecadu gasti pa qué fiuu ley. 57 Peru
gudi' nu diuxquixe Dios, purtilaa nga acané laanu
quixhe dxinu nipur nibiniJesucristu Sefior stinu.

58 Nga runi, hermanu stinne ni nadxiee ca',
lauzuhuaa chaahui', ne cadi iree cue' tu, ne qué
chu' dxi usaana tu de guni tu xhiifia Sefior bia' ra
ganda ti', purti maca nanna tu cadi pur gana si
cayuni tu ni.

16

Ra bichaaga ca xpinni Cristu

1 Rari chi uzeete de ofrenda ni cadopa para ca
xpinni Cristu. Modo ca gudixhe guni ca hermanu
ni nuu Galacia la? zaqueca laguni. 2 Cada tobi
de laatu, bia' acané Dios laa guni ganar la? cuee
chu tindaa de 1u ni cada domingu, ne lagapa ni ti
ma cadi idopa ofrenda ora guenda'. 3 Laatu cui
tu tu chiné ni Jerusalén, ne naa ma useenda nia
laacabe carta ora chindaya'. 4Ne pa naquiifie chaa
la? zini4 laacabe.

Ra cd ique Pablu che ra nuu ca binni Corinto
5> Napa xidé tide Macedonia viaje chaa ri'. De
raqué iree chaa ra nuu tu. 6 Zandaca guiaana nia
laatu caadxi, o pacaala? ra nuu tu utiide ca beeu
nananda, ne Oraque ma acané tu naa chuaa neza
ladu tiica chaa'. 7 Purti qué racaladxe tide sia' ra

nuu tu yanna, sinuque racaladxe guiaana nia laatu
xadxi huiini', pa na Sefior. 8 Peru ziaana Efeso
dede dxi Pentecostés, 9 purti zuxale ndaga puerta
raripara gune dxiifianiiree ndu para Dios, nelaca
nuu stale ni racala'dxi ucueeza dxiifia que.

10Pa che Timoteu ra nuu tula? laguuya ximodo
guiaa belade tu ti cadiidxibi be, purti xhiifia Sefior
canayuni be cdsica cayune'. 11 Nga runi, nin tobi
de laatu cadi udxii deche laabe, sinuque lauzuhuaa
laabe neza ne enda nayeche para gueeda be ra
nuaa', purti ma cabeza laabe, laabe ne ca xcaadxi

hermanu. .
12 Rari chi tidxe laatu de Apolo, hermanu stinu.

Bira ucuaya lu be niné be ca xcaadxi hermanu ra
nuu tu, peru qué na be che be yanna. Peru zie be
ora ganda.

13 Ne laatu la? lagatana ne lauzuhuaa chaahui
lu ni runi cre tu. Lagaca hombre ne laudxii 1u.
14 Ne intiisi guni tu, laguni ne amor.

15Hermanu ca', maca nanna tunirudo' Estéfanas
ne ca binni lidxi bini cre lade ira binni Acaya, ne
ma gudixhe ique ca acane ca ira ca xpinni Cristu.
Ne ma gudixhe ique ca guiaana ca para siacané ca
ca xpinni Cristu. 16 Rinaba laatu uzuuba tu stiidxa
irahermanu casilaacabe, neira caniruniné laatu
xhiifia Sefior. 17 Neca qué fianda fieeda ird tu rari’,
peru cayeche purti beeda Estéfanas ne Fortunato
ne Acaico, beda guni ca ni fiuni tu. 18 Bisieche cabe
ladxidud' ne ladxido¢' to. Laganna pabid' risaca ca
hermanu casilaacabe.

Diuxi

19 Laicaa stiuxi ca xpinni Cristu ni nuu Asia, ne

zaqueca laicaa stale diuxi sti ca xcaadxi xpinni

Sefior, Aquila ne Priscila ne ca binni ni rie cultu
ralidxi ca'. 20 Laicaa stiuxi ird hermanu, ne laqui-

idxi saa. _ L
21 Naa nga Pablu. Ne naya pia' cucaa diuxiri'.

22Panuu tu qué na ganaxhii Sefior Jesucristula?

dinuu. Pa fianda si ma fieeda Sefior stinu. _
23 Sefior Jesucristu cu' ndaaya laatu. 24 Nadxiee

ird tu pur Cristu Jesus. Amén.

